
ᐊᕙᑎᑦᑎᓐᓄᑦ ᓴᐳᑎᑦᑎᔾᔪᑕᐅᓇᓱᐊᕐᑐᓂ ᐱᓕᕆᐊᕆᔭᐅᓚᐅᖅᓯᒪᔪᖅ ᐃᖃᓗᖕᓂ ᓴᕕᒃᓴᔭᓄᑦ 
ᐊᑦᑕᕐᕕᐅᓚᐅᖅᓯᒪᔪᒥ ᐊᒻᒪ ᓄᓇᓖᑦ ᐊᑦᑕᕐᕕᖓᓂ ᐱᔭᕇᖅᑕᐅᓚᐅᕐᑐᖅ ᒪᓕᒃᑎᐊᕐᑐᑎᒃ 
ᐊᑐᐊᒐᕐᓂᒃ ᑕᐃᒪᓐᓇ ᐅᖃᖅᓯᒪᓂᖏᑎᒍᑦ ᐊᕙᑎᑦᑎᖕᓂᑦ ᓴᐳᔾᔨᓇᓱᖕᓂᕐᒧᑦ ᐸᕐᓇᐅᑕᐅᔪᓂ (RAP) 
(Arcadis, 2017).  ᐱᓕᕆᐊᖑᓚᐅᕐᑐᖅ ᐊᐅᔭᓕᒫᖅ ᐅᑭᐊᒃᓵᓕᒫᖅ ᐱᒋᐊᕐᑐᑎᒃ ᔪᓚᐃ 25, 
2017 ᐊᒻᒪ ᐃᓱᓕᒃᑐᓂ ᐊᒃᑑᕙ 13, 2017 ᐊᑦᑕᕐᕕᓕᒫᒥ, ᐱᖃᓯᐅᑎᒡᓗᒋᑦ ᓄᑦᑎᖅᑕᐅᓂᖏᑦ 
ᐊᒻᒪ ᐲᔭᖅᑕᐅᓂᖏᑦ ᑕᒪᑐᒪᓂ. 
 
ᐊᕙᑎᒃᑎᓐᓄᑦ ᓴᐳᔾᔨᔾᔪᑕᐅᓇᓱᐊᖅᑐᖅ ᐱᓕᕆᐊᖑᓚᐅᕐᐳᖅ ᒪᓕᒃᑐᑎᒃ ᐊᑐᐊᒐᕐᓂᒃ ᑕᐃᒪᓐᓇ 
ᐃᒪᓕᕆᔨᒃᑯᑦ ᑲᑎᒪᔨᖏᑕ ᒪᓕᒃᑕᐅᑎᒋᐊᓕᖏᑎᒍᑦ (NWB) ᐃᒥᕐᒧᑦ ᓚᐃᓴᖃᕆᐊᖃᕐᓂᕐᒧᑦ ᐊᒻᒪ 
ᐊᓯᓕᒫᖏᑎᒍᑦ ᐊᑐᐊᒐᕐᓂᒃ ᒪᓕᒃᑕᐅᔭᕆᐊᖃᖅᑎᑕᐅᔪᓄᑦ ᓄᓇᕗᑦ ᒐᕙᒪᖏᓐᓄᑦ. 
 
ᒪᓕᒃᑐᒋᑦ ᒪᓕᒐᐃᑦ ᐅᖃᖅᓯᒪᔪᑦ ᐊᑯᓂ ᐱᓕᕆᐊᓄᑦ ᐊᒻᒪ ᐊᑯᓂ ᖃᐅᔨᓵᕆᔭᐅᔭᕆᐊᓕᖕᓄᑦ 
(LTM), ᐃᓚᖓ ᓄᓇᕗᑦ ᐃᒪᓕᕆᓂᕐᒧᑦ ᑲᑎᒪᔩᑦ (NWB) ᐃᒥᖃᖅᑎᑦᑎᓂᕐᒧ ᓚᐃᓴᓐᓯᖓᑕ 
ᓈᓴᐅᑖ 1MDR-MDR1721 ᑐᓂᔭᐅᓚᐅᕐᑐᖅ ᔪᓚᐃ 31, 2017-ᒥ ᐊᒻᒪ ᑎᑎᖅᑲᑦ ᐱᖃᓯᐅᑎᒡᓗᒋᑦ 
ᐱᔾᔪᑎᖃᖅᑐ ᐊᑯᓂ ᖃᐅᔨᓵᕆᔭᐅᔭᕆᐊᓕᖕᓄᑦ (LTM) ᐊᖏᕈᑕᐅᔪᖅ ᑎᑎᕋᖅᑕᐅᓂᑯ ᓰᑏᑉᐱᕆ 
25, 2017, ᐊᑯᓂ ᓯᕗᓂᒃᑎᓐᓄᑦ ᖃᐅᔨᓵᕆᔭᐅᖃᑦᑕᓂᐊᕐᑐᖅ ᐊᕐᕌᒍᑕᒫᑦ ᐊᑦᑕᕐᕕᒃ ᑎᑭᒡᓗᒍ 
ᔪᓚᐃ 30, 2021 ᖃᐅᔨᒪᔾᔪᑕᐅᖁᒡᓗᒍ ᑕᒪᓐᓇ ᐊᕙᑎᕗᑦ ᐊᒻᒪ ᐃᓄᐃᑦ 
ᖃᓄᐃᓐᖏᑦᑎᐊᕆᐊᖃᕐᓂᖏᑦ ᓴᐳᔾᔭᐅᓯᒪᓂᖏᓐᓄᑦ. 

